
Gwella Ansawdd Bywyd
Philipiaid 4:4

-  Byddwch yn llawen bob amser am eich bod yn perthyn i’r Arglwydd. Dw i'n dweud eto: Byddwch yn llawen!
2 Timotheus 4:13
-  A pan ddoi di, tyrd â'r fantell adewais i yn nhŷ Carpus yn Troas. A thyrd â'r sgroliau hefyd - hynny ydy, y memrynau.
2 Corinthiaid 11:25
-  Dw i wedi cael fy nghuro â ffyn dair gwaith gan y Rhufeiniaid. Un tro cafodd cerrig eu taflu ata i er mwyn fy lladd i. Dw i wedi bod mewn llongddrylliad dair gwaith. Un o’r troeon hynny roeddwn i yn y môr am dros bedair awr ar hugain.
Philipiaid 4:12-13         - Dw i'n gwybod sut mae byw pan dw i’n brin, a sut beth ydy bod ar ben fy nigon. Dw i wedi dysgu'r gyfrinach o fod yn hapus beth bynnag ydy’r sefyllfa – pan mae gen i stumog lawn, a phan dw i'n llwgu, os oes gen i hen ddigon neu os nad oes gen i ddim. Dw i’n gallu wynebu pob sefyllfa am fod y Meseia yn rhoi'r nerth i mi wneud hynny
Philipiaid 4:11               -  Dw i ddim yn dweud hyn am fy mod i mewn angen, achos dw i wedi dysgu bod yn fodlon beth bynnag sy’n digwydd i mi.
1 Thesaloniaid 4:9-11   -  Ond does dim rhaid i mi ddweud unrhyw beth am y cariad mae Cristnogion i’w ddangos at ei gilydd. Mae’n amlwg fod Duw ei hun – neb llai – wedi’ch dysgu chi i wneud hynny.  Dych chi wedi dangos cariad at Gristnogion talaith Macedonia i gyd, a dyn ni am bwyso arnoch chi, ffrindiau, i ddal ati i wneud hynny fwy a mwy. 
Dylech chi wneud popeth allwch chi i gael perthynas iach â phobl eraill. Dylech gynnal eich hunain a gweithio’n galed, yn union fel dwedon ni wrthoch chi.

